
Ann B 18.11.2018 - 25.11.2018 - 33. domënia ia por l’ann n. 51 

Ciaré cun fidënza tl dagní 

 Dan. 12, 1–3  |  Ebr 10, 11–14.18  |  Mc 13, 24–32 

  

Dal Vangele do San Merch:  

Te chël tëmp ti à Gejù dit a sü discepui: 24En chi dis, do la gran tribulaziun, s’ascuraral 

sorëdl y la löna ne lominarà nia plü; 25les stëres tomarà dal cil, y les forzes dl cil gnarà 

scassades decà. 26Spo odaran le Fi dl Om gnon sön les nìores cun gran potënza y gloria. 
27Y al ortiarà fora i agnui y condejarà adöm chi ch’al à prelité da dötes cater les direziuns 

dl vënt, dal’estremité dla tera ćina al’estremité dl cil. 28Imparede val’ dal confrunt cun 

le lëgn da fighi! Pornanche sües rames vëgn sostanzioses y fej fëia, savëise che l’isté é 

daimprò. 29Avisa insciö desses os conësce, canch’i odëis sozedon dötes chëstes cosses, 

che la fin é dan porta. 30Amen, i ves diji: Chësta generaziun ne passarà nia ćina che döt 

chësc ne sozed. 31Cil y tera passarà, mo mies parores ne passarà nia. 32Mo chël dé y chë 

ora ne conësc degügn, gnanca i agnui tl cil, y gnanca le Fi, mâ le Pere.  

 

 

 

 

 

 

 

 

 

Stede muntri y periede 
demeztrù, ch’i podeise ti jì 
adancuntra al Fi dal Om. 
Alleluia. 

 

 Letöres dla GRAN FESTA DE CRIST RE: 

 Dan. 7, 2a.13b–14  |  Rev 1, 5b–8  |  Jan 18, 33b–37 



 

 
 

Edema liturgica dai 18.11. ai 25.11.2018 

2018 Ora Mëssa 

33a DOMENIA 18.11 

Domenia dla Caritas 

oferta por la   Caritas 

   

9.30 

10.00 

Domënia de s.Zezilia, patrona dla musiga sacra 

Corona  

Gran Mëssa por la comunité a onur de  

S.Zezilia 

 3a Messa de sop. + Agostin Paratscha 

 families Prousch, Pütia 

 families Zingerle (rengraziamënt) 

 aniversar + Notburga Moling 

 + Paul Clara 

LÖNESC          19.11 

s. Elisabeta, grofa 

  7.25 s.  Mëssa  

 ++ fam. Vijo Agreiter 

 ++ Iule y Zenz Sottrovisch 

 + Giovanni Tavella 

MERTESC       20.11   

MERCUI          21.11   7.25 s.  Mëssa di scolari          

 + Rudi Kircher 

 ++ Fabrizio Palletiero y Pire Unterweger                

JÖBIA             22.11 

s. Zezilia 

   

VENDRES        23.11 

 

  7.25 s.  Mëssa 

 + Franz Irsara 

 ++ Maria y Sepl Paratscha 

SABEDA           24.11 18:00 s.  Mëssa prefestia    

 + Paul Clara (uniun) 

 ++ Otto y Maria Planatscher 

34a DOMENIA 25.11 

CRIST   RÈ 

ultima domenia  

dl ann liturgich 

9.30 

10.00 

Corona 

Gran Mëssa por la comunité 

 a onur de s. Ujöp Frenademetz 

 families Kircher, Curt de Sura 

 aniversar + Vittoria Turnaretscher 

 aniversar + Emma Rubatscher 

 ++ fam. Herbert Rubatscher 

 + Tio Clara 

Singende Menschen 
sind der klingende 
Atem Gottes. 



 

 
 
 

 

 

 

         Informaziuns y terminns 
 

N bel dilan dla oferta fata en ocajiun dla sopoltöra dl + Rudi Kircher da Maria Dapoz. 

N gran dilan a chi che à daidé cun i sac dla Caritas: Silvester Promberger, Silvester 

Irsara, Georg Daverda y Gottfried Erlacher por l’camion.  Dilan!  

N bel dilan dal mone Erwin dla oferta por l’sorvisc da sotú de cortina.  Dilan! 

Jö a pe de dlijia ciafeis sföisc da se to a ciasa (gratis): „Umweltfibel/Manuale per 

l´ambiente“ 

 

L'Comun chir valgügn a desparé d’inver i marciapisc tl zënter dl paisc d’Antermëia 

(laur che Daverda Markus á fat i ultimi agn). Interessá a surató chësc laur dess to sö 

contat cun le secretariat de Comun. 

 

Les dates por les incuntades dla junta cun la popolaziun a Lungiarü y Antermëia á 

messü gní cambiades: ai 25.11. era a Lungiarü y ai 02.12 a Antermëia. 

 

Racoiüda dl refodam da tosser en lönesc, ai 19 de novëmber  dales 10.00 ales 11.00 dan 

le magazin di stödafüch a San Martin.   
 

Ciasa de Palsa - Festa dl volontariat: En gaujiun dl dé internazional dl volontariat 

inviunse OS volontars y volontares dla Ciasa de Palsa Ojöp Frëinademetz y dötes les 

uniuns che a fat val sorvisc volontar ia por l’ann, a na S.Mëssa de rengraziamënt cun n 

pice renfresch. I oressun insciö dí iolan de döt ci che i fajes ia por l’ann. Dër bel inviades 

é ince dötes les porsones interesciades a fa sorvisc de volontariat y insciö dediché ‘n pü 

de so tëmp ai berbesc y ales mëdes dla Ciasa de Palsa. I se aspetun en sabeda, ai 1 de 

dezëmber dales 15.30h tla capela dla Ciasa de Palsa. 

 
  
Invit ala vacinaziun cuntra les coies ti ambulatori di doturs de fiduzia. 

 
Le Cor de dlijia d’Al Plan inviëia al conzert de Santa Zezilia, en sabeda, ai 24 de 

novëmber, dales 20.00 tl salf dles manifestaziuns cun la Musiga Catarina Lanz, le Cuartet 

dai ëi, le Cor dles ëres, le Cor di seniors y i Mosaic. 

19.11 - 24.11.2018 Joel - Thomas 

25.11.2018 Nadine – Lisa – Emily - Alissa  

 

24.11.2018 Martina Dejaco 

25.11.2018 Herbert Winkler 

 
 

 
 

 

 
 

 
 

 
 

Les mius aodanzes por le compliagn ti fajunse a 

Miribung Luigia (86). Döt le bun. 

Mësses a Rina: Dom 8.30  Dedol 19.30  Jöb 7.25 Sab 19.15  Dom 8.30 

Mësses a San Martin: Dom 9.30  Dedol 19.30  Jöb 7.30  Sab 18.30 Dom 9.30 

I podun fa val – chësc nes mostra S. Elisabeta. Olache i sun, laori y viri ion, ciari ince avisa 
ncer me ia. Y i mëti averda che ara vais pro iüsta. Elisabeta odô olache al ê iniustizia. Can 
che un se döra fan p.ej. Chësc ne po nia ester iüst. Sce n püre patësc deplü cho che al ne o 
ester o n desperé vëgn madër lascé dailó. Sce porsones se sforza da ciaré dlungiaia olache 
ai dess ciaré. Chësc ne po nia ester iüst. Chësc â capí Elisabeta. Ara sintí olache ara ê 
adorada. Y olache ara podô cambié val. 


